
   

 

 

 

 

 

 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑐᓴᖅᑎᑦᑎᔾᔪᑎ 

 

ᐊᐃᕕᐊᓐ ᓄᕙᒡᔪᐊᕐᓇᖅ ᓇᓗᓇᐃᖅᑕᐅᔪᖅ ᓇᑦᑎᕐᓂᑦ 

ᖃᐅᓱᐃᑦᑑᑉ ᖃᓂᒋᔮᓂ 
 

ᑎᓯᐱᕆ 13, 2024  

ᖃᐅᓱᐃᑦᑐᖅ, ᓄᓇᕗᑦ  100 ᑎᑦᑕᑯᓗᐃᑦ 

  

ᐊᕙᑎᓕᕆᔨᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ, ᓇᓗᓇᐃᖅᓯᓯᒪᓕᖅᑐᑦ ᓄᕙᕐᔪᐊᕐᓇᒥ ᒪᕐᕉᖕᓂ 

ᓇᑦᑎᕐᓂᒃ ᑲᑎᖅᓱᖅᑕᐅᔪᓂᒃ ᖃᐅᓱᐃᑦᑐᑉ ᖃᓂᒋᔮᓂ ᐅᑐᐱᕆᐅᑎᓪᓗᒍ. ᑕᒪᓐᓇ ᒪᓕᓚᐅᖅᐳᖅ 

ᖃᐅᔨᔭᐅᔪᒥᒃ ᑎᖕᒥᐊᒥᒃ ᓄᕙᒡᔪᐊᕐᓇᒥᒃ ᐃᒪᕐᒥᐅᑕᓂᒃ ᑎᖕᒥᐊᓂᒃ ᐅᑐᐱᕆ ᐱᒋᐊᓕᓵᐸᓗᒃᑎᓪᓗᒍ. 

ᑕᐃᒪᙵᓂᑦ, ᖃᐅᔨᒪᔭᐅᔪᖃᓚᐅᖅᓯᒪᙱᑦᑐᖅ ᐊᐃᑦᑐᐃᔪᖃᖃᑦᑕᕐᓂᖓᓂᒃ ᐊᓯᖏᓐᓄᑦ ᓂᕐᔪᑎᓄᑦ 

ᐅᕝᕙᓘᓐᓃᑦ ᐃᓄᖕᓄᑦ. 

ᑎᖕᒥᐊᓄᑦ ᖃᓂᒪᓐᓇᐅᔪᖅ ᖁᐱᕐᕉᔪᖅ ᐊᐃᑦᑐᕐᓘᑕᐅᔪᓐᓇᖅᖢᓂ ᐊᓯᖏᓐᓄᑦ ᑎᖕᒥᐊᓄᑦ 

ᐊᒻᒪᑦᑕᐅᖅ ᓂᕿᒃᓴᕆᔭᐅᔪᓂᒃ ᐊᕿᒡᒋᐅᔭᕐᓂᒃ ᐊᒻᒪᓗᑦᑕᐅᖅ ᑎᖕᒥᐊᑦ ᓂᕿᑐᖅᑏᑦ, ᓇᐅᔭᐃᑦ, 

ᐃᒥᖅᑯᑕᐃᓚᐃᑦ, ᓯᒡᔭᕐᒥᐅᑕᑦ ᑎᖕᒥᐊᑦ, ᒥᑏᑦ, ᑲᖑᐃᑦ, ᐊᒻᒪ ᖁᔾᔪᐃᑦ. ᑕᖅᑭᐅᓵᖅᑐᓂ, 

ᖁᐱᕐᕈᐊᕐᔪᒃ ᖃᐅᔨᔭᐅᖃᑦᑕᖅᓯᒪᖕᒥᔪᖅ ᐆᒪᔪᓂ ᓄᓇᕐᔪᐊᓕᒫᒥ, ᐃᓚᐅᓪᓗᑎᒃ ᐆᒪᔪᑦ 

ᐅᑭᐅᖅᑕᖅᑐᒥ. ᖃᐅᔨᒪᔾᔪᑎᑦ ᑎᖕᒥᐊᓂᙶᖅᑐᑦ ᓄᕙᒡᔪᐊᓕᕐᓇᖅᑐᑦ ᐅᑯᐊ: 

• ᖁᒃᓴᓱᒃᑐᖅ. 

• ᓴᔪᒃᓱᒃᑐᖅ ᐊᐅᓚᑦᑎᐊᙱᓪᓗᓂᓘᓐᓃᑦ 

• ᐳᕕᓪᓗᓂ ᓂᐊᖁᐊᒍ, ᖁᖓᓯᖓᒍᑦ ᐃᔨᖏᑦᑎᒍᓪᓗ 

• ᐊᓇᓚᓪᓗᓂ ᑐᖅᑯᐊᓪᓚᒡᓗᓂᓘᓐᓃᑦ.  

 

ᖃᔅᓯᑲᓪᓚᑦ ᑐᖁᖓᔪᑦ ᑎᖕᒥᐊᑦ ᐊᑕᐅᓯᕐᒦᑦᑐᑦ ᓇᓗᓇᐃᖅᓯᔾᔪᑕᐅᕗᑦ ᖃᓂᒪᔪᖃᓚᐅᕐᓂᖏᓐᓂᒃ. 

ᒫᓐᓇ ᖃᐅᔨᔭᐅᔪᖃᖅᓯᒪᙱᑦᑐᖅ ᐆᒪᔪᑦ ᐊᒫᒪᒃᑎᑦᑎᔪᑦ ᐊᐃᑦᑐᕐᓗᐃᓲᖑᓂᖏᓐᓂᒃ ᐋᓐᓂᐊᒥᒃ, 

ᓂᕐᔪᑎᑦ ᐊᒫᒪᒃᑎᑦᑎᔪᑦ ᐊᒃᑐᐊᓂᖃᓪᓗᐊᑕᕐᒪᑕ ᐊᐃᑦᑐᕐᓗᒃᑕᐅᓯᒪᔪᓄᑦ ᑎᖕᒥᐊᓄᑦ. 

ᐊᑦᑕᕐᓇᕐᓂᖓ ᑎᖕᒥᐊᓄᑦ ᖃᓂᒪᒋᔭᐅᔪᓂ ᓱᕈᔪᖕᓇᖅᑐᖅᑖᕐᓂᖅ ᑭᒃᑯᑐᐃᓐᓇᕐᓄᑦ 

ᐊᑦᑎᒐᓱᒋᔭᐅᔪᖅ. ᖃᐅᔨᒪᓇᕈᑎᑕᖃᙱᑦᑐᖅ ᐅᖃᕆᐊᒃᓴᖅ ᑎᖕᒥᐊᓄᑦ ᖃᓂᒪᒋᔭᐅᔪᓂ 

ᓱᕈᔪᖕᓇᖅᑐᖅᑖᕐᓂᖅ ᐊᐃᑦᑐᖅᑕᐅᔪᓐᓇᕐᓂᖓᓂᒃ ᐃᓄᖕᓄᑦ ᓂᕆᓂᒃᑯᑦ ᐆᑦᑎᐊᖅᓯᒪᔪᓂᒃ 

ᐊᖑᑕᐅᔪᓂᒃ ᑎᖕᒥᐊᓂᒃ ᒪᓐᓂᖕᓂᒡᓗ. ᑕᒪᐃᓐᓄᑦ, ᐃᓄᐃᑦ ᑎᖕᒥᐊᓂᙶᖅᑐᓂᒃ ᓄᕙᒡᔪᐊᖅᑐᑦ 

ᖃᓂᒻᒪᓲᖑᕗᑦ ᖃᓂᒃᓴᑲᑕᒃᖢᑎᒃ, ᐊᑯᓂᐊᓗᒃ ᓇᔫᑎᖃᑦᑕᖅᐸᑕ ᑎᖕᒥᐊᓄᑦ ᐆᒪᔪᓂᒃ 

ᑐᖁᖓᔪᓂᒡᓘᓐᓃᑦ ᑎᖕᒥᐊᓂᒃ ᓱᕈᖅᓯᒪᔪᓂᒡᓘᓐᓃᑦ ᐊᕙᑎᓕᖕᓂᒃ.  



ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᑎᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Health Advisories are available in Inuktitut, English, Inuinnaqtun and French on www.gov.nu.ca. 
Inungnun Aanniaqtailinikkut Unniudjutit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᐊᒥᓱᑦ ᓄᓇᕗᒻᒥᐅᑦ ᐃᓚᐅᕙᖕᓂᖏᓐᓄᑦ ᐊᖑᓇᓱᖕᓂᕐᒥᒃ, ᐱᒻᒪᕆᐅᕗᖅ ᖃᐅᔨᒪᓗᓂ 

ᐅᔾᔨᖅᓱᖅᑕᐅᓪᓗᐊᑕᖅᑐᓂᒃ ᐊᑐᖅᑕᐅᓪᓗᐊᖅᑐᓂᒃ ᐃᓱᓕᑦᑕᖅᑎᑦᑎᔪᒪᓂᕐᒧᑦ 

ᓯᐊᒻᒪᒃᐸᓪᓕᐊᕙᖕᓂᖓᓂᒃ ᐋᓐᓂᐊᖅ ᒥᑭᓛᒃᑰᖅᑎᑦᑎᓗᓂᓗ ᖁᐊᖅᓵᕐᓇᖅᑐᒥᒃ ᐃᓄᖕᓄᑦ. 

ᓂᕿᓕᕆᓂᕐᒧᑦ ᐊᑦᑕᕐᓇᖅᑕᐃᓕᒪᖁᔭᐅᕗᑦ ᐊᖑᓇᓱᒃᑎᑦ ᐊᒻᒪᓗ ᑎᖕᒥᐊᓕᕆᔨᑦ ᐋᓐᓂᐊᓕᖁᓇᑕ 

ᓯᐊᒻᒪᖁᓇᒍᓗ ᖁᐱᕐᕈᐊᒃᔪᒃ ᐃᒫᒃ: 

• ᐊᒡᒑᒃᓯᒪᒡᓗᓯ. 

• ᐊᒡᒐᑎ ᐅᐊᓴᖅᐸᒡᓗᒋᑦ ᐅᐊᓴᐅᑎᒧᑦ ᐆᓇᔪᒃᑐᒧᓪᓗ ᐃᒪᕐᒧᑦ. 

• ᓴᓗᒻᒪᖅᓴᑲᐅᑎᒋᓗᒋᑦ ᓱᕈᖅᓯᒪᔪᑦ ᐊᓐᓄᕌᑦ, ᐱᖁᑎᓪᓗ. 

ᖃᐅᔨᒪᔾᔪᑎᒃᓴᑦ ᐱᐅᓛᒃᑯᑦ ᐊᑐᕈᓐᓇᖅᑐᑦ ᐱᔪᓐᓃᖅᐹᓪᓕᖁᓪᓗᒋᑦ ᐊᑦᑕᕐᓇᕈᑕᐅᔪᓐᓇᖅᑐᑦ 

ᐃᓄᖕᓄᑦ ᖃᓂᒪᓐᓇᕈᓐᓇᐅᓗᓂ ᓴᖅᑭᑕᐅᓚᐅᖅᐳᖅ ᐋᓐᓂᐊᖃᕐᓇᙱᑦᑐᓕᕆᔩᑦ ᑐᑦᑕᕐᕕᖓ 

ᑲᓇᑕᒥ ᐊᒻᒪᓗ ᓄᓇᕗᑦ ᒐᕙᒪᖓᓂ (GN), ᐊᒻᒪ ᐱᔭᐅᔪᓐᓇᖅᑐᖅ ᓄᓇᕗᑦ ᒐᕙᒪᖓᑕ 

ᐃᑭᐊᖅᑭᕕᖓᒍᑦ. 

ᐅᔾᔨᕈᓱᒃᑯᕕᑦ ᖃᓄᑐᐃᓐᓇᖅ ᑲᖐᓇᖅᑐᓂᒃ ᑐᖁᖓᔪᓂᒃ ᖃᓂᒪᔪᓂᒡᓘᓐᓃᑦ ᑎᖕᒥᐊᓂᒃ, 

ᑐᓴᖅᑎᑦᑎᖃᑦᑕᖁᔭᐅᕗᓯ ᐆᒪᔪᕐᓂᐊᖅᑎᔅᓯᓐᓄᑦ. ᑎᖕᒥᐊᒥᒃ ᑲᒪᒋᔭᖄᓪᓚᓚᐅᖅᑎᓪᓗᑎᑦ 

ᖃᓂᒻᒪᒃᑐᐊᓘᒍᕕᑦ, ᐋᓐᓂᐊᕕᔅᓯᓐᓄᑦ ᖃᐅᔨᒋᐊᖃᑦᑕᖁᔭᐅᕗᓯ. ᑐᑭᓯᒋᐊᒃᑲᓐᓂᕈᒪᒍᔅᓯ, 

ᖃᐅᔨᒋᐊᖃᑦᑕᖁᔭᐅᕗᓯ ᑲᓇᑕᒥ ᒐᕙᒪᒃᑯᑦ ᐃᑭᐊᖅᑭᕕᖓᓐᓄᑦ. 

ᒐᕙᒪᒃᑯᑦ ᓄᓇᕗᒻᒥ ᖃᐅᔨᒃᑲᐃᖏᓐᓇᔾᔮᙱᑦᑐᑦ ᑭᖑᓂᖓᒍᑦ ᓇᓗᓇᐃᖅᑕᐅᓯᒪᔪᓂᑦ. 

ᑕᑯᒋᐊᕈᓐᓇᖅᐳᑎᑦ ᒐᕙᒪᒃᑯᑦ ᑲᓇᑕᒥ ᓱᕈᖅᑎᑦᑎᓲᑦ ᑎᖕᒥᐊᓄ ᖃᓂᒪᒋᔭᐅᔪᖅ ᖃᐅᔨᓇᓱᐊᕈᑎ ᓴᖅᑭᔮᖅᑐᖅ 

ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᑎᖕᒥᐊᓂᙶᖅᑐᖅ ᓄᕙᒡᔪᐊᕐᓇᖅ ᑲᓇᑕᒥ. 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᐱᐊᕆ ᐃᐊᓱ  

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

HEACommunications@gov.nu.ca 

 

ᔭᐃᓚᓐ ᑕᒍᕐᓈᖅ 

ᑐᓴᐅᒪᔪᓕᕆᔨᒃᑯᓐᓄᑦ ᐊᐅᓚᑦᑎᔨ, ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪ ᑐᓴᐅᒪᑎᑦᑎᔨᒃᑯᓐᓄᑦ 

ᐊᕙᑎᓕᕆᔨᒃᑯᑦ 

867-975-7761 

JTagoona1@gov.nu.ca  

  

  

https://www.gov.nu.ca/iu/health/tingmianu-qanimagijaujut
https://www.gov.nu.ca/iu/health/tingmianu-qanimagijaujut
https://inspection.canada.ca/en/animal-health/terrestrial-animals/diseases/reportable/avian-influenza
https://inspection.canada.ca/en/animal-health/terrestrial-animals/diseases/reportable/avian-influenza/latest-bird-flu-situation/status-ongoing-response
mailto:pessoh@gov.nu.ca
mailto:lthomas8@gov.nu.ca

